Contoh Kedua:
Call (yn SRD G e L3 Y5 U Sl 08T G i 1Y)

Bermaksud: Apabila seseorang daripada kamu minum, ia hendaklah minum dengan
tenang. Janganlah ia minum banyak sekali gus dalam satu nafas sahaja, kerana penyakit

hati itu berpunca daripada minum dengan cara itu.
Rujukan:

Ad-Dailami — Musnadul Firdaus j.1 m/s 275, Abu Nu'aim al-Ishfahani — at-Thibb an-
Nabawi j.1 m/s 414, al-Baihaqi — as-Sunan al-Kubra j.15 m/s 78 & Syu'ab al-Iman j.5
m/s 115, "Abdur Razzaéq — al-Mushannaf j.10 m/s 428, Hafizh Ibnu Hajar — Lisan al-
Mizan j.5 m/s 156, al-Munawi — at-Taisir Bi Syarh al-Jami' as-Shaghir j.1 my/s 109, Al-
Albani — Silsilatu al-Ahadits ad-Dha'ifah Wa al-Maudhii‘ah j.5 m/s 347.

Komentar:

(1) Boleh dikatakan "Abdur Razzaaq-lah orangnya yang mula-mula memperkenalkan
hadits ini. Ia dikemukakan oleh beliau di dalam al-Mushannaf dengan sanad seperti

berikut:
Qi ol g asle 1 la o e (ol 0 0 ame 0o BN 2 Ll

Ramai daripada tokoh-tokoh yang datang kemudian seperti al-Baihaqi dan lain-lain
mengambil hadits ini melalui saluran riwayat *Abdur Razzaaq itu. Maka sanad semua

mereka juga berakhir dengan Ibnu Abi Husain yang meriwayatkannya secara mursal.

(2) Walaupun di dalam saluran riwayat Abu Nu'aim al-Ashfahani di dalam at-Thibb
an-Nabawi di bawah 28 ¢ s sf U (Bab Penyakit-Penyakit Hati) tidak ada nama "Abdur
Razzaaq, sebaliknya beliau dengan sanadnya mengambil hadits itu daripada *Abdullah
bin al-Mubarak, tetapi *Abdullah bin al-Mubarak tetap menerimanya daripada Ma'mar

daripada Ibnu Abi Husain secara mursal juga. Sanad di bahagian atasnya tetap sama.

Lihat hadits bersama sanadnya di bawah ini:

s)u..a\)i: ncé.‘l_)'u.oi'lwdﬁlmbﬁc;mnwwdm\mﬁﬁs&yiﬁk nﬁb\_};}wwhf‘_:\

(3) Ad-Dailami dan lain-lain pula meriwayatkannya dengan sedikit perbedaan pada

lafaz matannya daripada "Ali secara marft’. Lihat di bawah ini matannya:
S & Gl 43 e 6 000 Y 3 ma b 406 45 5 1Y)

Bermaksud: Apabila kamu minum, maka minumlah dengan tenang. Jangan minum
banyak sekali gus dalam satu nafas sahaja, kerana minum dengan cara itu mempesakal

(menyebabkan) penyakit hati.

Ad-Dailami telah meriwayatkannya daripada Musa bin Ibrahim al-Marwazi, katanya:
Musa bin Ja'far bin Muhammad meriwayatkannya daripada bapanya daripada datuknya

daripada "Ali secara marfi’ (daripada Nabi s.a.w.).

Adz-Dzahabi di dalam Mizan al-I'tidal menukilkan kata-kata Yahya bahawa Musa bin
[brahim al-Marwazi itu seorang pendusta. Ad-Daaraquthni dan lain-lain pula
mengatakan dia perawi matriik. Di dalam sanadnya juga terdapat perawi bernama
Muhammad bin Khalaf. Dia juga seorang perawi matrik. Sanad itu juga sebenarnya
mu'dhal, kerana Muhammad al-Bagir tidak sempat bertemu moyangnya Ali bin Ab1
Thalib. Bahkan Ayahnya "Ali Zainal "Abidin juga tidak sempat bertemu dengannya.
Maka paling elok pun hadits itu hanyalah dha'if sangat. Jika dilihat kepada adanya
perawi pendusta di dalam sanad, maka adalah lebih tepat hadits itu dihukum sebagai

maudhu’.

(4) Apa yang dipertikaikan daripada hadits itu ialah dengan tambahan di akhirnya
sebagai akibat daripada meminum air banyak dengan cara tersebut, bukan bahagian
permulaannya, kerana mafhumnya ada juga diriwayatkan dengan sanad yang elok
(hasan) di dalam kitab-kitab hadits yang mu’tabar. Anjuran Nabi s.a.w. supaya minum

air dengan tenang dan larangan daripada minum dengan gelojoh atau bernafas ketika

minum air memang ada di dalam hadits-hadits sahih atau pun hasan. Antaranya dua

hadits di bawah ini:

oo ad J) Y1 G5T13) e B ABYE § Lipda O alag ale d Lo il Usds & Bsish 4 B (V)

Bermaksud: Rasulullah s.a.w. selalu meminum air dengan tiga nafas. Apabila
mendekatkan bekas air ke mulutnya Baginda membaca 4! sz , setelah meminumnya
Baginda memuji Allah. Begitulah dilakukannya sebanyak tiga kali. (Hadits riwayat at-
Thabaraani di dalam al-Mu'jamu al-Kabir j.19 m/s 140 dan al-Mu jamu al-Ausath j.1
m/s 257).

Menurut Hafizh Ibnu Hajar hadits ini bertaraf hasan,

23 311315 oGyl (3 kil S 38357 o 3] :alas aille bl Lo 0l U U8 0B BIEB 4] 52 (V)

Bermaksud: Rasulullah s.a.w. bersabda, “Apabila seseorang daripada kamu minum
maka janganlah ia bernafas dalam bekas minumannya, apabila ia ke tempat buang air,
janganlah ia menyentuh kemaluan dengan tangan kanannya dan janganlah mengesat

(najis) dengan tangan kanannya.” (Hadits riwayat Bukhari dan Muslim).

(5) Tbnu Abi ad-Dunya di dalam an-Nafagatu ‘"Alal ‘Iyal (j.1 m/s 513) pula
meriwayatkan apa yang dikemukakan sebagai contoh kedua di atas sebagai salah satu
kata-kata (Khalifah) "Abdul Malik bin Marwaan semata-mata kepada pendidik anak-
anaknya, ia langsung tidak dikaitkan dengan Nabi s.a.w. Lihat teksnya di bawah ini:

a3 354) Olazs G elladl die B U6 (Aiiad 33l Eadads 1B (fliall EJ2 () fhaddl $3055 - YYY

(6) Al-'Traqi setelah membawakan hadits yang dikemukakan oleh al-Ghazali di dalam
al-Thyd’: Le 4my ¥ L slall jass O (Nabi s.a.w. minum air sedikit-sedikit dengan
tenang, Baginda tidak meminumnya banyak sekali gus dengan satu nafas), berkata: “Al-

Baghawi, at-Thabaraani, Ibnu "Adi, Ibnu Qani’, Ibnu Mandah dan Abu Nu'aim di

dalam kitabnya as-Shahabah meriwayatkan hadits Bahz berikut: « s b e <l oS
Las (Baginda memberus gigi dengan melentang (gigi) dan meminum (air) sedikit-
sedikit dengan tenang). Hadits ini diriwayatkan oleh at-Thabaraani daripada Ummu
Salamah: —=¥ IS (Nabi s.a.w. tidak minum banyak sekali gus dengan satu nafas). Abu
as-Syeikh pula meriwayatkan hadits Maimunah ini: &gl ¥V 5 =¥ (Nabi s.a.w. tidak
minum banyak sekali gus dengan satu nafas dan tidak juga tercungap-cungap), semua

hadits-hadits ini adalah dha'if.” (Lihat al-Mughni ‘An Hamli al-Asfar j.1 m/s 658).

(7) Penyaksian lapangan juga tidak membuktikan hingga ke hari ini bahawa meminum
air dengan cara itu menyebabkan penyakit hati yang tertentu, apalagi kalau dikatakan

ia adalah sebab besar bagi segala macam penyakit hati.

(8) Oleh kerana itulah Ibnu al-"Arabi di dalam *Aaridhatu al-Ahwadzi menulis, “Hadits
yang menyatakan penyakit hati berpunca daripada minum air banyak sekali gus dengan

satu nafas itu adalah karut (tidak benar).”
Contok Ketiga:

Sl &y S5
Bermaksud: Zina mempesakai (menyebabkan) kepapaan.
Rujukan:

Al-Qudha’i — Musnad asy-Syihab al-Qudhd'i j.1 m/s 73, al-Baihaqi — Syu'ab al-Iman
j.7 m/s 296, as-Suyuthi — al-Jami" al-Kabir / Jam'ul Jawami' j.3 m/s 752, Ibnu "Adi —
al-Kamil Fi Dhu'afa’ ar-Rijal j.8 m/s 181-182, ad-Dailami — Musnad al-Firdaus j.2 m/s
302, Ibnu Abi Hatim — al-'Ilal j.1 m/s 410-411, Qiwam as-Sunnah (Isma'il bin
Muhammad) — at-Targhib Wa at-Tarhib j.2 m/s 227, as-Sakhaawi- al-Maqaashidu al-
Hasanah nmy/s 378, Al-"Ajaluni, Kasyfu al-Khafaa’ j.1 m/s 504, al-Albaani- Silsilatu ad-
Dha'tfah j.1 m/s 142.

Komentar:

(1) Terlebih dahuiu dikemukakan sanad dan matan riwayat al-Qudha'i (m.454H) di

dalam Musnadnya:

(2) Ini pula sanad dan matan riwayat al-Baihaqi di dalam Syu'ab al-Iman:

LzﬁL«l'lL.ucij\LsﬁAﬁstmwM\LucgmLp_naﬁ}.L\E Hwhmjﬂu_)_-d_

Sanad ini adalah sanad Ibnu "Adi sebenarnya. Al-Baihaqgi telah menerimanya daripada
beliau. Dengan sanad dan matan inilah juga Ibnu "Adi telah meriwayatkannya di di

dalam al-Kamil Fi Dhu'afa’ ar-Rijal j.8 m/s 181-182.

(3) Di dalam kedua-dua sanad di atas terdapat dua orang perawi yang cukup
bermasalah. Al-Madhi bin Muhammad, Abu Mas'ud al-Ghafigi al-Mishri, dan Laits
bin Abi Sulaim.

Al-Madhi bin Muhammad menurut sesetengah ‘ulama’ adalah perawi majhul.
Sesetengah yang lain pula mengatakan dia munkarul hadits. Adz-Dzahabi berkata,
“Tiada orang lain meriwayatkan daripadanya selain Ibnu Wahab. Tbnu "Adi berkata,
“mungkarul hadits”. Dia mempunyai beberapa hadits mungkar, antaranya ialah hadits
ni. Ta terlalu dha'if.” (Lihat Mizaanu al-I tidaal j.3 m/s 424). Abu Haatim pula berkata,
“Hadits ini batil (karut), aku tidak tahu (siapa) Madhi.” (Lihat Ibnu Abi Hatim — al-'Tlal
j.1 m/s 410-411).

Laits bin Abi Sulaim pula adalah seorang perawi dha'if yang mukhtalith (yang
bercelaru riwayatnya). Yahya bin Said al-Qatthén, Nasa’i dan Ibnu Ma'In mengatakan
dia seorang perawi lemah. Imam Ahmad mengatakan haditsnya tidak tetap
(mudhtharibul hadits).

Di bawah biografi Laits bin Abl Sulaim, Tmam Mizzi, adz-Dzahabi dan Hafidz Tbnu
Hajar di dalam kitab mereka masing-masing menukilkan kata-kata Abdullah anak
Imam Ahmad bahawa dia mendengar ayahnya (Imam Ahmad) berkata, “Tak pernah ku
lihat Yahya bin Said al-Qatthan (Imam Jarh dan Ta'dil) berpandangan buruk terhadap

sesiapa seburuk pandangannya terhadap Laits, Muhammad bin Ishagq dan Hammam.

Tiada siapa pun mampu memujuk beliau untuk menerima mereka.” (Lihat al-Mizzi,
Tahzibu al-Kamal, Jilid 6 m/s 190, az-Zahabi- Mizanu al-I’tidal Jilid 3 m/s 42 1, Hafidz
Ibnu Hajar al-" Asqalani- Tahzibu at-Tahzib Jilid 8 m/s 417).

(4) Walaupun dikatakan hadits contoh ketiga di atas mempunyai mutaba'at dan
syawahid, namun ia tetap tidak dapat meningkatkan kedudukannya atau
menguatkannya, lantaran kedudukan hadits-hadits mutaba'at dan syawahidnya adalah
lebih teruk dan lebih buruk lagi daripada hadits asal atau kerana terdapat perbezaan di

antara keduanya pada sudut-sudut tertentu, seperti marfii* dan maugqif dan lain-lain.

Sckarang mari kita lihat sebahagian daripada riwayat yang dikatakan sebagai mutaba'at

dan syawahid baginya:

(i) Ionu Hibbaan dengan sanadnya di dalam kitab ats-Tsiqat (7.7 m/s 574) meriwayatkan
daripada Makhiil asy-Syami bahawa Ibnu ‘Umar berkata kepadanyé: Uiy & J,a%a
Sl &, 8 435 (Wahai Makhil, Jangan berzina kerana ia mewarisi kepapaan). Riwayat
mutdbi’ ini mauqif, sedangkan riwayat asal yang hendak dijadikan sebagai mutaba’

pula adalah marfu’. Di situ terletak perbezaan di antara dua riwayat tersebut.

Selain itu, hanya Hilal bin Mush'ab sahaja meriwayatkannya daripada Makhil,
daripadanya pula hanya Abu Syihab al-Hannath (' Abdu Rabbih bin Nafi m.171H)
sahaja meriwayatkannya, sedangkan Abu Syihab adalah seorang yang tidak kuat
ingatannya menurut para ‘ulama’ Rijal. Hafiz Ibnu Hajar di dalam Taqrib at-Tahdzib
mengatakan dia juga ada sifat waham (terkeliru dalam periwayatan). Beberapa orang
tokoh "ulama’ Rijal seperti an-Nasa’i, Ya'qub bin Syaibah, Yahya bin Sa'id al-Qatthan
dan lain-lain pula mengatakan dia seorang perawi yang tidak kuat (dha’if). Hafiz Ibnu
Hajar bahkan menyebut namanya sebagai salah seorang perawi mudallis di dalam

kitabnya Thabagqat al-Mudallisin (m/s 22).

Di dalam riwayat Ibnu Hibbaan itu dia (Abu Syihab al-Hannith) telah meriwayatkan
atsar tersebut daripada Hilal bin Mush'ab secara “an’anah. Sedangkan menurut para
‘ulama’ hadits riwayat seorang perawi mudallis secara ‘an'anah adalah dha'if. Tidak

dapat dipastikan adakah dia telah menggugurkan seseorang perawi di atasnya sebelum

Hilal bin Mush ab itu.

Ada kemungkinan dia telah meriwayatkannya daripada Laits bin Abi Sulaim juga
seperti tersebut di dalam sanad al-Qudha'i, Ibnu *Adi dan al-Baihaqi yang telah sama-

sama kita saksikan sebelum ini, cuma nama Laits digugurkan. Ini kerana Laits adalah
salah seorang gurunya. Adz-Dzahabi di dalam Tadzhib Tahdzib al-Kamal dan Al-
Khazraji di dalam Khulashahnya bahkan mula-mula sekali menyebut nama Laits

sebagai gurunya, selepas itu barulah disebut nama orang-orang lain.

Di dalam Taudhih al-Musytabih juga tersebut Laits sebagai salah seorang gurunya.
Demikian juga tersebut di dalam Tahdzib al-Kamal dan lain-lain, namun tidak pula
tersebut di dalam kitab-kitab Rijal Hilal bin Mush'ab sebagai gurunya! Hanya Ibnu
Hibbaan sahaja di dalam kitabnya ats-Tsiqat memaparkan dia meriwayatkan atsar Ibnu
‘Umar terscbut daripada Hilal bin Mush'ab. Tetapi jangan lupa, ia diriwayatkan

olehnya secara "an’anah!!

(if) Abu Nu'aim di dalam Hilyatul Auliya® meriwayatkan satu hadits marfi® daripada

Hudzaifah, di bawah ini adalah sanad dan matannya. Kata beliau: -

Bermaksud: Kata Hudzaifah, Rasulullah s.a.w. bersabda: “Jauhilah zina, kerana
padanya ada enam perkara (buruk). Tiga di dunia, dan tiga lagi di akhirat. Adapun di
dunia maka ia menghilangkan seri (wajah), mempesakai (menyebabkan) kepapaan dan
mengurangkan rezeki. Adapun di akhirat maka ia menyebabkan kemurkaan Tuhan
(Allah), hisab (perhitungan) yang teruk dan kekal di dalam neraka.” (Hilyatul Auliya’
1.4 mfs 111).

Setelah mengemukakannya Abu Nu'aim berkata, “Gharib (dha'if), daripada hadits al-
A’masy. Hanya Maslamah (bin "Ali) meriwayatkannya. Sedangkan dia seorang perawi

yang dha'if haditsnya.”

Ibnu ‘Adi juga meriwayatkan hadits Hudzaifah ini di dalam al-Kamil (j.8 m/s 19)
melalui dua saluran riwayat. Di dalam saluran yang kedua tersebut di antara Maslamah

dan al-A'masy nama seorang lagi perawi iaitu Abu ‘Ali al-Kufi. Setelah

mengemukakannya Tbnu "Adi berkata, “Tidak mahfiizh daripada al-A'masy, ia adalah

hadits mungkar.”

Sebenarnya hadits Hudzaifah telah diriwayatkan melalui dua saluran riwayat. Ibnu al-
Jauzi telah mengemukakan kedua-duanya di dalam al-Maudhti'at. Salah satunya ialah
yvang dikemukakan di atas. Dan yang keduanya pula diriwayatkan oleh Aban bin
Nahsyal sebagai mutabi' kepada Maslamah. Di bawah ini dikemukakan hadits

berkenaan bersama sanadnya:

Bermaksud: Nabi s.a.w. bersabda, “Jauhilah zina kerana padanya ada enam perkara
(buruk). Tiga daripadanya di dunia, dan tiga lagi di akhirat. Adapun yang tiga di dunia
itu maka ia menghilangkan seri (wajah), memotong rezeki dan mempesakai
(menyebabkan) kepapaan. Dan adapun tiga di akhirat pula ialah kemurkaan Tuhan
(Allah *Azza Wa Jalla), hisab yang teruk dan kekal di dalam neraka.” (al-Maudht'at
j.3 m/s 107).

Di dalam sanad saluran riwayat Hudzaifah yang pertama ada Maslamah bin “Ali. Kata
Yahya tentangnya, “Langsung tiada nilainya.” An-Nasaa’i dan ad-Daaraquthni
mengatakan dia perawi matriik. Bukan an-Nasaa’i dan ad-Daaraquthni sahaja
mengatakan dia matriik, malah para ‘ulama’ Rijal berijma’ tentang matriknya. Al-
Haakim malah berkata, “Dia meriwayatkan daripada al-Auza'i dan az-Zubaidi banyak

riwayat mungkar dan maudhu’.”

Adz-Dzahabi telah mengemukakan banyak riwayat mungkarnya. Salah satunya ialah
hadits ini. Hadits ini termasuk dalam riwayatnya yang mungkar menurut adz-Dzahabi

dan lain-lain ‘ulama’ hadits.

Sementara di dalam sanad riwayat al-Bathaqi di dalam Syu'ab al-Iman pula terdapat
seorang perawi majhul di antara Maslamah dan al-A masy. Namanya ialah Abu "Abdir
Rahman al-Kufi. Al-Baihaqi sendiri setelah mengemukakannya berkata, “Ini adalah
isnad yang dha'if. Maslamah bin Al al-Khusyani matruk. Abu ' Abdir Rahman al-Kufi



pula perawi majhul. Perihal kekal di dalam neraka yang tersebut pada ayat itu hanya

untuk orang-orang kafir.” (Lihat al-Baihaqi — Syu'ab al-Iman j.7 m/s 332).

Di dalam saluran riwayat kedua Fludzaifah pula ada Aban bin Nahsyal. Tbnu Hibbaan
berkata, “Dia seorang yang terlalu mungkar haditsnya. Dia meriwayat daripada perawi-
perawi tsiqat apa yang bukan merupakan riwayat mereka. Tidak boleh berhujah dengan

haditsnya. Dan hadits ini langsung tidak berasas daripada Nabi s.a.w.”

(iii) Tbnu ‘Adi meriwayatkan satu hadits marfu’ daripada Ibnu *Abbaas. Di bawah ini
adalah teksnya bersama sanadnya, kata Ibnu "Adt:

Bermaksud: Rasulullah s.a.w. bersabda: “Jauhilah zina kerana padanya ada empat
perkara (buruk). (Pertama) la menghilangkan seri daripada wajah, (kedua) memotong
rezeki, (ketiga) membuatkan Tuhan ar-Rahman murka, dan (keempat) menyebabkan

kekal di dalam neraka.” (al-Kamil Fi Dhu'afa’ ar-Rijal j.6 m/s 198-199).

Perawi yang bermasalah di dalam sanad riwayat ini ialah "Amar bin Jumai'. Yahya
berkata, “Dia scorang pendusta besar yang sangat jahat.” An-Nasaa'i dan ad-
Daaraquthni pula berkata, “Dia perawi matrfik.” Ibnu ‘Adi sendir setelah
mengemukakan riwayat itu berkata, “’Amar bin Jumai’ mempunyai beberapa hadits
lagi selain yang saya telah sebutkan itu. Riwayat-riwayatnya tidak mahfiizh.
Kebanyakannya mungkar. Dialah yang dikatakan telah mengada-ngadakannya

(merekanya).

Terdapat beberapa lagi riwayat yang dianggap sebagai riwayat mutab a'at dan syawahid
bagi hadits contoh ketiga. Ibnu al-Jauzi di bawah tajuk WU 22 mengatakan berhubung
dengan perkara ini ada riwayat daripada *Ali, Ibnu " Abbaas, Jabir, Huzdaifah dan Anas.
Tiga daripadanya telah pun penulis bentangkan sebagai contoh. Yang lain-lain lag1
tidaklah lebih baik dan lebih elok daripadanya. Kata Ibnu al-Jauzi, “Tidak ada satu pun
daripadanya sahih daripada Rasulullah s.a.w.” Seperti telah sama-sama kita saksikan

dalam perbincangan yang lalu bahawa yang paling baik daripadanya pun dha’if sangat.

(5) Tidaklah usul ke-62 bersama dengan contoh-contoh di bawahnya dibentang dan
dibahas untuk melegitimasikan perzinaan dalam masyarakat, tidak juga untuk
memperkecilkan dosanya. Perzinaan tetap merupakan dosa besar berdasarkan sekian
banyak ayat al-Qur’an dan hadits Rasulullah s.a.w. yang sahih. Kita umat Islam tidak
memerlukan hadits-hadits maudhu’ mahupun dha'if sangat untuk membendung
masyarakat Islam daripada perbuatan yang keji seperti perzinaan itu. Cukuplah kepada
orang-orang yang beriman beberapa firman Allah di dalam Surah al-Furqan sebagai
contohnya untuk menimbulkan kesedaran tentang betapa besarnya dosa perzinaan itu
dan bagaimana dahsyatnya hukuman Allah terhadap pelaku-pelakunya. Allah

berfirman:

Bermaksud: Dan juga mereka yang tidak menyembah sesuatu yang lain bersama-sama
Allah, dan tidak membunuh jiwa yang diharamkan Allah memb unuhnya, kecuali
dengan (alasan) yang hak (yang dibenarkan oleh Syara'), dan tidak pula berzina; sesiapa

yang melakukan yang demikian itu, niscaya dia akan mendapat balasan dosanya; (68)

Akan digandakan untuknya azab seksa pada hari kiamat, dan dia pula akan kekal di

dalam azab itu dalam keadaan terhina, (69)

Kecuali orang yang bertaubat, beriman dan mengerjakan amal yang baik, maka orang-
orang itu, Allah akan menggantikan kejahatan mereka dengan kebaikan; dan adalah
Allah Maha Pengampun, lagi Maha Mengasihani. (70)

Dan sesiapa yang bertaubat serta beramal soleh, maka sesungguhnya (dengan itu) dia

bertaubat kepada Allah dengan sebenar-benar taubat. (71). (al-Furgan:68-71),

(6) Saudara pembaca yang budiman! Banyak lagi perbuatan-perbuatan lain selain
perzinaan yang dikaitkan dengan sabda Rasulullah s.a.w. Kononnya Baginda s.a.w.
bersabda ia mempesakai atau menyebabkan kepapaan dan kemiskinan, sayang sekali

kerana semuanya maudhu’. Antaranya dikatakan:

(1) Syaddad bin Aus telah meriwayatkan bahawa Rasulullah s.a.w. bersabda:

Bermaksud: Tiga perkara mempesakai (menyebabkan) kepapaan. (Pertama) Makan
dalam keadaan berjunub sebelum membasuh kedua tangan. (Kedua) Bangunnya orang
yang berjunub dengan bertelanjang tanpa memakai kain atau (apa-apa) penutup.

(Ketiga) Memaki suami secara berhadapan. (ad-Dailami — Al-Firdaus j.2 m/s 92).
(i1) Rasulullah s.a.w. telah bersabda:

Bermaksud: Tidak memberi ragi mempesakai kepapaan, tidak memberi garam
mempesakai penyakit, tidak memberi air mempesakai kehinaan, dan tidak memberi api

mempesakai nifaq. (Lihat asy-Syaukani - al-Fawa’id al-Majmii'ah m/s 82).

(7) Kenyataan tidak membenarkan apa yang tersebut sebagai contoh ketiga di atas.
Terbukti tidak semua orang yang berzina itu melarat dan sengsara kehidupannya. Tidak
terbukti juga kehidupan semua orang yang berzina atau kebanyakan mereka berakhir
dengan kepapaan dan kemiskinan. Itu belum lagi diambil kira orang-orang kafir di
seluruh dunia. Berapa ramai dari kalangan mereka yang berzina tetapi hidupnya terus

mewah dan kaya raya hingga ke akhir hayat.

Apakah sebenarnya maksud hadits tersebut? Adakah maksudnya ialah orang yang
sentiasa berzina dan perzinaan sudah menjadi tabi'atnya atau orang yang hanya sekali
atau dua kali sahaja terjebak dalam perbuatan yang keji dan terkutuk itu? Dan adakah

ia khusus untuk orang-orang Islam sahaja atau umum untuk sekalian manusia?

(8) Sebenarnya yang paling banyak menepati usul ke-62 ini ialah riwayat-riwayat
Syi‘ah. Di dalam kitab-kitab hadits mereka yang mu’tabar seperti al-Kafi dan lain-lain
pun tersebut dengan banyak riwayat-riwayat yang karut seperti itu. Di dalam kitab-kitab
Sunni pula riwayat-riwayat semacam itu dihukum maudhu® oleh para ‘ulama’ hadits,
dan ia pada umumnya hanya tersebut di dalam kitab-kitab yang tidak masyhur dan
mu'tabar seperti kitab Musnad a]-Firdaus oleh ad-Dailami dan lain-lain atau di dalam

kitab-kitab yang ditulis khusus untuk membincangkan tentang hadits-hadits maudhu'.

Mungkin juga apa yang bertebaran di dalam kitab-kitab Sunni itu berpunca daripada

periwayatan golongan Syi'ah.

Mari kita lihat sebahagian daripada riwayat-riwayat Syi'ah yang menepati usul ke-62
yang sedang kita bincangkan sekarang, perhatikan, adakah tiga contoh yang terpilih di

bawah usul ke-62 juga ada di dalam riwayat-riwayat Syiah itu?

Bermaksud: Abu "Abdillah (Ja'far as-Shadiq) berkata: “Makan dalam keadaan sudah
kenyang mempesakai penyakit sopak. (al-Kulaini — al-Kafi j.6 m/s 269).

Bermaksud: Abul Hasan ar-Ridha ketika menyebutkan tentang Mesir berkata, Nabi
s.a.w. bersabda: “Jangan kamu makan dalam tembikarnya (Mesir) dan jangan kamu
membasuh kepalamu dengan tanahnya, kerana ia akan menghilangkan sifat cemburu

(di dalam dirimu) dan mempesakai sifat dayus. (al-Kulaini — al-Kafi j.6 m/s 386 & 501).

Bermaksud: Berada lama di dalam bilik mandi air panas boleh menyebabkan penyakit
IB (batuk kering). Diriwayatkan daripada Abil Hasan ar-Ridha, kata beliau: “Janganlah
kamu berada lama di dalamnya, kerana ia mempesakai (boleh menyebabkan) penyakit

TB (batuk kering). (al-Kulaini — al-Kafi j.6 m/s 497).

Bermaksud: Ar-Ridha berkata: “Makan mentimun susu sebelum makan apa-apa yang

lain di waktu pagi mempesakai (boleh menyebabkan) penyakit lumpuh sebelah tubuh.

Kita berlindung kepada Allah daripadanya. (al-Kulaini — al-Kafi j.6 m/s 361).

Bermaksud: Abu ‘Abdillah berkata, Rasulullah s.a.w. bersabda: “Jangan kamu

berwudhu’ dengan air yang panas kerana terdedah kepada sinaran matahari yang panas,

jangan mandi dengannya, dan jangan juga kamu menguli tepung dengannya, kerana ia

mempesakai (boleh menyebabkan) penyakit sopak. (al-Kulaini — al-Kafi j.7 m/s 243).

Bermaksud: Abu ‘Abdillah (Ja'far as-Shadiq) berkata: “Jangan bercakap ketika
bersetubuh kerana ia mempesakai penyakit bisu. (al-Kulaini — al-Kafi j.5 m/s 498).

Bermaksud: Abu Ja'far meriwayatkan, katanya: Nabi s.a.w. bersabda: “Pada perzinaan
ada lima perkara (buruk). Ia menghilangkan air muka, mempesakai (menyebabkan)
kepapaan, mengurangkan (memendekkan) umur, menyebabkan kemurkaan Tuhan ar-
Rahman, dan mengekalkan (pelakunya) di dalam neraka. Kita berlindung kepada Allah
daripada api neraka.” (al-Kulaini — al-Kafi j.5 m/s 543).



